
‘Hyde Park-eko hizlaria’,
Joxemari Iturralderen
azken narrazio luzea
TOLOSA�Sei urteko lana izan da idazle tolosarrarentzat: Hyde
Park-eko hizlaria liburua da emaitza. Atzo aurkeztu zuen
Donostian bere azken narrazio luzea eta «gozatu» egin duela
azaldu du, izan ere, «literatura ikasbidea da niretzat». Pamiela
argitaletxeak Durangoko Azokara eramango duen berrikuntza da
liburua. Istorioak Leo du protagonista eta bere bizitzaren berri
ematen du, Frankismo garaian. ESTI EZEIZA�2

Tecasako langileek
«ixteko erabakia»
gogor salatu dute 
Zuzendaritzari argudioak eskatu 
dizkiote «kalean utziko baikaituzte»�3

Erreka 
bideratzeko
lanak hasiko
dituzte aurki

Nafarroako 
Gobernuak diru 
laguntza eman du�5

ESTI EZEIZA

Sei urteko lanaren ondoren
atzo aurkeztu zuen Joxemari
Iturraldek bere azken liburua:
Hyde Park-eko hizlaria. Idazle-
aren esanetan, «literatura nire-
tzat ikasbidea da, eta liburu
hau idazteko garaian gozatu
egin dut». Bere azken narrazio
luzea 2000. urtean kaleratu
zuen, Euliak ez dira argazkie-
tan ateratzen izenburupean.
Iturralderi gauzak kontatzea
gustatzen zaio, eta horren adi-
bide da liburu hau, istorio bat
bestearen barnean sartzen
baitu.

Iturraldek bere nobela guz-
tietan egiturari harreta berezia
eskaintzen dio, baita hizkun-
tzari ere. Bere ustetan, «nobela
ahozkoa da, nahiko korala»,
hau da, hizkuntza eta estilo
ulerkorra erabiltzen du. Bere
idazle hastapenetan erabiltzen
zuen euskara landu eta jasoa,
urteekin leuntzen joan dela
azaldu zuen tolosarrak.

Hyde Park-eko hizlaria lanak
denboraren aurkako borroka
isladatzen du. Bi ideia ageri
dira bertan, lehenengoa, idaz-
leari asko gustatzen zaion gai
bat da: «adinean aurrera goaz,
eta edozein pertsona joaten
denean, zer geratzen da beste-
en gizartean pertsona horreki-
ko? Normalean ezer ez, aztura
dator. Hala ere pertsona bat
oso garrantzitsua da, mundu
bat da bere txikitasunean. Ha-
laber, bizitzan zehar, hainbat
jende eta istorio ezagutu ditu-
gu, eta hauek desagertuz joa-
ten dira». Jorratzen duen biga-
rren ideia ondorengoa da: zer-

KULTURA�

‘Hyde Park-eko hizlaria’ izenburupean aurkeztu zuen 
atzo idazleak, Frankismo garaian kokatutako eleberria

Joxemari Iturralde atzo, aurkezpenean. E. EZEIZA

gatik aurre egin denboran ze-
har desagertzen doazenei?.
Idazle tolosarraren arabera
«dena elementu binarioz lotua
dago, alde batetik, desagertze-
ar dagoen mundu bat dago, eta
bestetik, frankismoko garai ilu-
nak alde batera utzi nahi di-
tuen gazte koadrila bat dago. Bi
munduk topo egiten dute eta
hortik sortuko dira ondorio ba-
tzuk.

Frankismo garaian kokatua

Pamiela argitaletxeak Duran-
goko Azokara eramango duen
berritasunetako bat izango da
eleberri hau. Istorio honek ge-
ruza ugari ditu, eta azalean is-
torio nagusi bat ageri bada ere,
iradokizun asko sortzen dituz-
ten beste hainbat kapa ere ba-
ditu. Kontakizun nagusi a Fran-
kismo garaian kokatua dago.
Hemen, Leo protagonistak

(adin batera heldu den euskal-
dun erbesteratua) bere bizitza-
ren berri emateko erabakia
hartuko du, eta horrela, Lon-
dreseko Hyde-Park-en bere is-
torioa hasiko zaie kontzatzen
igandero, maleta baten gainera
igota, inguratzen zaizkion en-
tzule guztiei. kasualitatez, ikas-
le euskaldun batzuekin egingo
du topo Leok parkean, eta ho-
nek kontatutako istorioek era-
gin oso zuzena izango dute
Londresen erdi galduta dabil-
tzan gazte horiengan.

Txotxongiloak azken
txanpara iritsi dira

KULTURA�

Gaur lau antzerki talde izango dira taula 
gainean, eta bihar amaituko da jaialdia

E. EZEIZA

Aurrera jarraitzen du 24. Na-
zioarteko Txotxongiloen Jaial-
diak. Gaurkoan ere helduen-
tzako nahiz haurrentzako
hainbat saio izango dira egu-
nean zehar.

Goizeko saio bakarra Mur-
tziako (Espainia) Periferia Tea-
troren eskutik izango da.
Hauek Pocosueño emanaldia
eskainiko dute. Antzezlan ho-
nekin, haurrei beraien amets-
gaiztoak gainditzen erakutsi
nahi diete. Bestalde, bizitzan
aurkezten zaizkien erronkak
konpontzen joateko haurra-
ren gaitasuna frogatzen du.
Antzezlan hau 12:00etan eta
17:00etan Kultur Etxean izan-
go da ikusgai.

Leidor antzokian 17:00etan
eta 20:00etan izango dira
emanaldiak. Hemen Titirite-
ros de Binefar Aragoiko (Es-
painia) antzerki taldea izango
da,El hombre cigueña eskain-
tzeko. Publiko guztiei zuzen-
dutako lan honek 31 urte be-
teko ditu aurten. Urte guzti
hauetan panpinekin kalean,
plazetan,a ntzokietan, karpe-

tan, pabilioietan eta milaka
leku desberdineta ikusi ahal
izan da Paco Paricioren istorio
hau.

Txekiar Errepublika ordez-
katuz Naive The. Liberec an-
tzerki taldea izango da Feria-
lekuan 18:30etik aurrera.
Hauek, El caballero sin som-
bra obra taularatuko dute. An-
tzerki talde hau 1949an eratu
zen eta Txekoslovakia zaha-
rreko txotxongilo antzerki
profesionaletako bat izan zen.

Biharko azken emanaldia
21:00etan izango da Tolosako
Kasinon. Hau, helduentzako
emanaldia izango da eta Eus-
kal Herriko Gus Marionetas
taldeak antzeztuko du. La
inauguracion musika prota-
gonista duen ikuskizun bat
da. Harridura hari gidari gisa
eta irudimena argumentu gisa
erabiliz Inaugurazioa musi-
kan barrena eginiko bidaia
bat da. Gus Marionetas talde-
ak bere ibilbidea 1988an hasi
zuen kultur izaerako proposa-
men ezberdinak egiteko as-
moz, eta 1995ean antzerki
konpainia profesional batean
bihurtu zen.

La Goleta de la Azotearen La gallina churra obra izan zen atzo. E. E.

JOXEMARI ITURRALDE
IDAZLEA

«Literatura niretzat
ikasbidea da, eta liburu
hau idazteko garaian
patxadan aritu naiz eta
gozatu egin dut»

hilberria�

Jesus Mari Arruabarrena Ansa

OIARTZUN, 2006ko abenduaren 2an

hilberria�

AArrrruuaabbaarrrreennaa  AAnnssaa  sseennddiiaakk

Isiltasunean murgildurik
joan zinen gure artetik
betiko bakea ta zoriona
heldu da zure barrenera
ez zaitugu inoiz ahaztuko

gure bihotz barren-barrenean
eramango zaitugu betirako



TTeeccaassaakkoo  llaannggiilleeeekk  ««MMuussttaadd
ffaabbrriikkaa  iixxtteekkoo  eerraabbaakkiiaa»»  
ssaallaattuu  dduuttee  aarrgguuddiiooaakk  eesskkaattuuzz

ERREDAKZIOA

Tecasa S.A. enpresa komiteak
prentsaurrekoa eskaini zuen
atzo eguerdian Tolosako Trian-
gulo plazan. Altzon dagoen
kartoi ondulaturako materiala
fabrikatzen duen enpresako
«egoera latza» salatu nahi izan
zuten, CCOO, ELA eta LAB sin-
dikatuen izenean.

Tecasa-Mustad enpresak
«ixtea eskatu du»: honen on-
dorio zuzena 47 langile kalera-
tzearena izango litzateke, «gehi
hauen familiak».

Tecasa S.A.ko Zuzendaritzak
urriaren 20ean eskatu zuen
konkursoa eta Merkataritza
Epaitegiko Autoa, konkursoa
zordunarentzako borondatez-
ko aitortzen duena, 2006ko
urriaren 30ekoa.

ALTZO�EKONOMIA

Paper lantegia ixtearen erabakiarekin «47 langile eta beraien familiak utziko ditu
kalean»; enpresak prozedura konkurtsala, likidazio eskaerarekin eskatu du  

Langileek prentsaurrekoa egin aurretik kontzentrazioa egin zuten Triangulo plazan. N. URBIZU

Tecasa enpresako langileek
honen aurrean hainbat puntu
eman zituzten ezagutzera, sala-
ketaren oinarriak argituz: au-
rreko kudeatzaileari dagokio-
nez, «Osvaldo Gabriel D’Anna
Piombo Jauna, maiatzan buka-
tu egin zuen: Mustad taldea da
azken urteotan Tecasarekiko
erabateko desatentzioagatik
erantzunkizuna duena». Lan-
gileen arabera, «Mustad en-
presako Administrazio Kon-
tseiluari informazioa jakin on-
doren ere, ez dugu inoiz
erantzunik jaso».

Bigarrenik, «estalitako des-
lokalizazio bat edukitzeko au-
kera». Duela ia bi urte Argenti-
narako «zatikako deslokaliza-
zio bat» gauzatu zen,
«sekretismo handiz». Handik
urte erdira, ordea, Mustadeko

Administrazio Kontseiluko Le-
hendakariak onartu zuen des-
lokalizazioa «erabatekoa izan-
go zela 4 edo 5 urteren bu-
ruan».

Kudeaketaren «gezur, ilunta-
sun eta gardentasunik eza»
ere salatu zuten langileek. Ho-
nek langileen mesfidantza are-
agotu du eta emandako argu-
mentuak ez dituzte sinesten.
Langile taldeak «baitaki, en-
presaren gaurko egoera eko-
nomikoak positiboa jarraitzen
duela».

Konpromisorik ez

Azkenik, Mustad taldeak Tolo-
saldeko «inguru sozial eta eko-
nomikoarekiko adierazitako
konpromisorik eza» salatu zu-
ten. Izan ere, «irabazi handiak

lortu ditu enpresak hemen».
Langileek gogora ekarri zuten
1989. urtean enpresak jasan-
dako galera. Orduan «institu-
zioen mesedeak izan zituen:
Gizarte Segurantza eta Hoga-
sunarekin zuten 2.000 milioi
pezeta baino gehiagoko zorra
barkatzeko orduan». Horrez
gain, gogora ekarri zuten ere
«Mustad zegoen orubea urba-
nistiko birkalifikatu zutela».

Dirua badela sinesteko hain-
bat arrazoi dituzte: 1990. urte-
an itxi egin zuten, «pezetarik
jarri gabe eta irabazi handiak
lortu zituen bere orubea urba-
no kalifikatu zutelako». Geroa-
go, Tecasa izenarekin ireki zu-
tenean, hain zuzen, diru lagun-
tzak jaso ditu eta urtetan zehar
irabazi handiak lortu ditu».

Horregatik langileek ez dute
«istearen arrazoirik ulertzen»,
eta erabakia salatu nahi izan
dute.

Deialdi berezia

Honen aurrean deialdi bat ere
zabaldu zuten Tolosako Trian-
gulon egindako prentsaurre-
koan: zehazki, Eusko Jaurlari-
tzari, Foru Aldundiari eta Uda-
lari. «Euskal industriaren
etorkizuna bermatuko duen
politika industrial eta ekono-
miko baten defentsan eta lan-
postuak mantentzearen defen-
tsan neurriak bidera ditzaten».

Egoeraren «larritasuna» iku-
sita, egindako kontzentrazioa-
ren ondoren beste deialdi edo
elkarteratze gehiago egingo
dituztela adierazi zuten, bide
batez, hara joan ziren guztiei
eskertuz.

ORENDAIN�

Auñamendi
diaporametan
ikusteko aukera
Uemako Kultur Elejiraren
barnean Kultur Batzordeak
diaporamak jarriko ditu
bihar Orendainen eta denak
mendiekin lotutakoak izango
dira. Gema Arrugaetaren es-
kutik Auñamendi: Euskal He-
rriaren bizkarrezurra diapo-
rama saioak ikusi ahal izan-
go dira. Bihar, 12:45ean
izango da, beraz, Orendaingo
udaletxean dagoen areto na-
gusian.

EUSKARA�

Etzi Alegiko
udaletxean Bai
Euskarari bilera
Etzi Alegiko udaletxean
19:00etan, Bai Euskarari tal-
deak bilera berezi baterako
deitu du. Bertan, euskararen
alde egin nahi duen edozei-
nek hartu ahal izango du
parte. Euskararekin loturik
dauden ekintzetan —Korri-
ka, Euskara Festa, Euskara
Eguna...— kudeaketa, anto-
lakuntza, nahiz ideiak jasoko
dituzte. Bertara Alegialdeko
interesa eta euskararen alde
lan egin nahi duen edozein
joan daiteke.

POLITIKA�

Auto karabana
Alegialdean bihar
egingo dute
Autodeterminazio taldeak
bihar goizerako autodeter-
minazioaren aldeko auto ka-
rabana antolatu du.
11:30ean Ikaztegietako kirol-
degiko aparkalekuan bildu-
ko dira autoekin, handik Ale-
gia, Altzo, Amezketa, Abal-
tzisketa eta Orendaineraino
iristeko. Orendainen bertan
bazkaria egiteko asmoa dute
partaideek. Deialdi hau ire-
kia da.

KULTURA SAILAK DIRUZ LAGUNDUTAKO HEDABIDEA

POLITIKA�

Espainiako Auzitegi Nazionalak 10.000 euroko fidantzapeko espetxeratzea 
ezarri die «sute, indarkeria, mehatxu terroristak eta atentatuak» egotzita

150 lagun inguruk Tolosako Alde Zaharreko kaleak zeharkatu zituzten, atxiloketak salatuz. N. URBIZU

Alegian ere herenegun ehunka lagun bildu ziren. N. URBIZU

ERREDAKZIOA

Iragan asteazkenean atxilotu
zituzten Eneko Elola alegiarrari
eta Haritz Lopez tolosarrari
10.000 euroko fidantzapeko
espetxeratzea ezarri diete Ma-
drilgo Auzitegi Nazionalean,
herenegun deklaratu ostean.
21:30ak aldera, TOLOSALDEKO

ETA LEITZALDEKO HITZAko erre-
dakzioa itxita zegoela, jakitera
eman zuten epailearen eraba-
kia. Hala, eta ezarritako diru
kopurua ordaindu ostean, ka-
lean dira bi gazteak eta atzo
heldu ziren euren jaioterrira.
Hauek 10.OOO euroko fidantza

ordaindu behar izan dute. Gas-
teizen atxilotu zuten Olatz Urbi-
nak 7.000 euroko fidantza or-
daindu behar izan du; aldiz,
Haritz Diaz de Durana eta Mikel
Ruizek espetxeratze agindua
jaso dute.

Gazteen senideek azaldu du-
tenez, galdeketa «oso oroko-
rra» izan zen eta fiskalaren ja-
rrera «oso gogorra» izan zen.
Bilboko udaltzain bati su ema-
ten saiatu izanaren gainean ez
zen galderarik egin; bai, ordea,
«kutxazainen erreketan» parte
hartu ote zuten. Bost gazteek
pasa den azaroaren 10ean Bil-
bon izandako istiluetan parte
hartu izana ukatu zuten. Haa-
tik, Teresa Palacios epaileak
fiskaltzaren eskaera onartu eta
kartzelaratzea ezarri zien guzi-
tei. Atxiloketa hauek Bilboko
epaile baten kritiken ondorioz
jazo ziren. Hori dela eta, Er-
tzaintzak bere izapideak egin
zituen eta Lakuako barne kon-
tseilari Javier Balzak esan zue-
naren arabera, «atxiloketek
argi uzten dute kritika horiek
ez dutela zentzurik».

Bizilagunen protestak

Alegian eta Tolosan, bi gazteen
askatasuna eskatzeko mani-
festazioak eta konzentrazioak
egin dituzte. Alegian, herene-
gun iluntzean, 130 pertsona in-
guru bildu ziren plazan Eneko
eta Haritz askatu lelopean.
Atzokoan, berriz, Tolosa izan
zuten gune protestek. Bertan,
150 lagun inguru izan ziren.
Hau al da zuen bakea eta Ezin
izan duzue, ezin izango duzue
bezalako oihuak entzun ahal
izan ziren manifestazioan ze-
har. Ibilbidea «aldatu behar»
izan zuten bertaratuek, ertzai-
nak aurrean ikusita. Arratsal-
dean ere Tolosako Gazte Mugi-
menduak deituta, konzentra-

GALDEKETA

«Oso orokorra» izan da
eta Bilboko istiluetan
udaltzain bati su eman
izanari buruzko
galderarik ez zuten egin

NAIARA GARZIA

Universidad Publica de Nava-
rra taldearen aurka jokatuko
du Aurrerak bihar, hilaren 3an,
futbol talde honen kontrako bi-
garren bueltan. Lehenengo
buelta urriaren 12an jokatu zu-
ten bi taldeek, eta leitzarrek
irabazi zuten gol batengatik.
Aurrerako arduradunek azal-
du duten bezala, «atera beha-
rreko partida da biharkoa. Hu-
rrengo fasera pasatzeko bi
puntu falta zaizkigu, eta iraba-
ziz gero pasatu egingo ginate-
ke. Orduan falta diren beste bi
partidak tramite hutsa lirate-
ke». Universidad Publica de
Navarra ez da oso arerio arris-
kutsua.Aurreko astean 9 talde-
etatik 6. bazihoan ere, azkene-
ko asteburuan deskantsua
izan duenez, orain 7. doa. .

Aurrera, aurreko astean San
Cristobalen aurka galdu ondo-
ren, bigarren da sailkapen
orrokorrean 30 punturekin.
Urriaren 8an jokatu zuten le-
henengo buelta eta leitzarrek
2-3 galdu zuten. Joan den igan-
dean Berriozarren jokatutako
norgehiagoka gogor xamarra
izandu zela esan dute Aurrera-
ko arduradunek, «aurreneko
postua jokuan zela nab aritzen
zen». Berriozarko publikoan-
bere taldearen gainean egon
zen erabatean, eta jokalariei
dagokienez, sarrera fuerteak
egin zituzten, behar baino in-
dartsuago jokatuz eta tarteka
ukondokoren bat emanez. Joku

LEITZA�KIROLA

Universidad Publicaren aurka irabaziz gero, hurrengo fasera pasako dira 
leitzarrak; bigarren faseko lehen neurketa da eta hilaren 6an atsedena dute

honen ondorioz Unai Olano iz-
tarrean lesionatu zuten.

Biharko partida irabaziz
gero, beraz, Aurrera hurrengo
fasera pasako litzateke: talde
bakoitzeko (6 talde dira)lehe-
nengo hirurak elkartu eta bes-
te liga bat eratuko dute. Beraz,
18 futbol talderen artean joka-
tuko da beste liga hori . Irabaz-

len duena, iparraldeko prefe-
renteko ligara igoko da zuzene-
an.

Jardunaldia

Asteburu honetan Aurrera eta
Universidad Publica de Nava-
rraren arteko partida jokatzeaz
gain, ondorengo beste talde

hauen norgehiagokak ere jo-
katuko dira: C.D. Ardoi-C.D. San
Ignacio, C.D. Lezkairu-Rematxa
- S.D. Alsasua eta C.D. San Cris-
tobal-Beti Kozkor K.E . C.D.
Etxarri Aranazek deskantsua
izanen du bihar.

Asteazkenean, berriz, aben-
duaren 6an, Aurrerak atsede-
na hartuko du.

Gazpillozuloko erreka 
bideratzeko lanak 
laister hasiko dituzte

LEITZA�AZPIEGITURAK

Nafarroako Gobernuak larrialdietarako lana
bezala izendatu eta diru laguntza eman du

N. GARZIA

Aurreko astean euriaren ondo-
rioz ezbehar ugari gertatu zi-
ren errotondaren inguruko
hainbat bajeratan. Martxoan

berria egin arte, aste honetan
Nafarroako Gobernuko Lan Pu-
blikoen zuzendariarekin bildu
da alkatea, Patxi Saenz, larrial-
diko obra bezala izendatu eta
honela diru laguntza jasotzeko.

«Nafarroako gobernuak baiez-
koa eman du eta momentuz
helburu nagusia azpitik pasa-
tzen den erreka bideratzea
da». Obra honek duen lehenta-
sunarengatik, Udalaren asmoa

lehenbailehen amaitzea da,
hau da, gabonetarako, aurreko
astean gertatutakoa berriro
gerta ez dadin.rreko astean
gertatutakoa berriro gerta ez
dadin.

Urak gainezka egin zuen errotonda inguruan. NAIARA GARZIA

LEITZA�

‘La buena nueva’
filmerako jendea
behar dute
2007ko udaberrian Helena
Taberna zuzendariaren hu-
rrengo pelikula filmatuko da,
La buena nueva. Filma gra-
batzeko Leitza eta ingurune-
ak aukeratu dituztenez, peli-
kulan parte hartzeko deial-
dia zabaldu dute Lamia
producciones-etik.Adin guz-
tietako jendea behar dute, fi-
gurazio moduan pelikulan
parte hartzeko. Datorren
abenduaren 11n, astelehe-
narekin, kasting bat antola-
tuko dute udaletxean. Ber-
tan izanen dira goizeko
11:00etatik arratsaldeko
20:00etara.

LEITZA�

Leitzako korua
Altsasun izanen
da bihar
Nafarroaren Eguna ospatze-
ko, urtero bezala Nafarroko
abesbatzak haien festa pro-
pioa eginen dute, izan ere, fe-
reratuta dauden abesbatza
guztiek kontzertua eman be-
harra daukate eta horretara-
ko herri batetik bestera mu-
gituko dira. Koru bakoitzari
egokitzen zaion herria zozke-
ta bitartez aukeratzen dute
eta Leitzari Altsasura joatea
egokitu zaio. Asketa Txiki eta
Asketa Gazte abesbatzak iza-
nen dira bertan, eta emanal-
dia elkarrekin kantatutako
abestiekin hasi eta amaitu
arren, bakarka ere abestuko
dute.

LEITZA�

Euskararen
Eguna atzeratu
egin dute
Asteartean, hil honen 5ean,
Leitzako eskolan euskararen
alde ospatu behar zuten fes-
ta oraingoz bertan behera
uztea erabaki dute ikasleek,
jakitera eman dutenez. Urte-
ro bezala, abenduaren 22an
beste festa bat eginen dute
eta aurrerago ospatuko dute
Euskararen Eguna. Oraindik
ez dute datarik jarri, beraz,
astearterako antolatuta zeu-
den ekitaldiak ikusteko —jo-
kuak, zozketa, pintxo-lehia-
keta...— itxaron egin behar-
ko da. Institutoko Guraso
Elkartetik azaldu duten be-
zala, «denbora falta eta esa-
minak» izan dira Euskararen
Eguna atzeratzearen arrazoi
nagusiak.



EEsskkuuaallddeeaa  eeuusskkaarraarreenn  aallddeeMADDI SOROA

H izkuntza bat ez da gal-
tzen ez dakitenek ikas-
ten ez dutelako, dakite-

nek hitz egiten ez dutelako bai-
zik». Aski ezaguna da J.A.
Artzeren esaldi zaharra. Ez
zaio arrazoirik falta gainera,
euskara ez bailitzateke deus
izango euskal hiztunak izango
ez balitu. Euskarak merezi du,
ordea, euskaldun izateak me-
rezi duen bezala. Hala erakutsi
dute gainera eskualdeko hain-
bat ikastetxek.

Bihar Euskararen Eguna iza-
nik, hainbat ekitaldi izan ziren
atzokoan eskualdeko hainbat
ikastetxetan. Ibarra, Villabona
Irura, Zizurkil, Anoeta eta Tolo-
sako ikastetxeak euskararen
alde agertu ziren jolas artean.

Ibarrakoek, Wazemank tele-
saileko aktore den Jon Iraola-
ren bisita izan zuten eta ikasle-
ek, antzerki esketxak eskaini
zizkieten. Hirukide ikastetxeak
adinaren araberako ekitaldiak
burutu zituen. Hala, txikienek
Xabil maskota izan zuten lagun
eta gaztetxoen artean, jaialdia,
euskal jolasak edota herri ki-
rolak izan ziren. Iruratarrek
marrazten aritu ondoren ipuin
lehiaketako sariak jaso zituz-
ten. Ondoren, plazan kantuan
aritu ziren eta honi gaztain ja-
teak jarraitu zion.

Kantuan ibili ziren Anoetako
ikasleak ere eta ondoren,
Arantxa Iturberen bisita jaso-
tzearekin bat bideo emanaldia
eta ipuin lehiaketako sariak
jaso zituzten. Villabonan herri
kiroletan aritu ziren goizean,
txokolatada egin zuten, berriz,
arratsaldean. Eta azkenik zi-
zurkildarrek haur eta guraso-
entzat jolasak izan zituzten
frontoian trikitiaren musikaz
lagundurik.

Hamaika herri, hamaika
ekintza baina helburu bakarra
izan zuten denek, euskara mai-
tatuz, euskararen erabilera
bultzatzea beronen normaliza-
zioa lortzeko.

Gogoratu, bihar izango dela
Euskararen Eguna.

EUSKARAREN EGUNA�

Tolosaldeko hainbat herritako ikastetxek hamaika ekitaldiren bitartez 
bihar izango den Euskararen Eguna ospatu dute ikastoletan giro ederrean

LANA
Etxeko lanak. Etxeko lanak
egiteko eta 2 haur zaintzeko
neska euskalduna behar da
Ibarran. 600 45 40 80.

SALGAI
Furgoneta. Wolsvagen Caravell.
NA-AD, zortzirentzako tokia.
2.400 diesela. 600 26 69 28. 
Autoa. BmW M3a. Urdina, 286
zaldi, 1995 urtekoa. 153.000km
liburuarekin. 18ko llantak eta
tetxua. Egoera oso onean.
14.000 euro. 943 65 41 43

iragarki laburrak�

Irura. Irurako ikastolako haurrak gaztain jatean. M.SOROA

Zizurkil. Haur eta gurasoak jolasean aritu ziren frontoain. M.SOROA Ibarra. Jon Iraolaren bisita jaso zuten Uzturpeko ikasleek. M.SOROA

Anoeta. Ipuin Lehiaketako sariak banatu zituzten unea. M.SOROA

Villabona. Txokolatada izan zen guztientzat Villabonako plazan. M.S

Hirukide. Adin guztietako ikasleek hartu dute parte. HITZA



«Gogor borrokatu behar da
beti, gauza onekin gelditu,

ikasi eta aurrera egin»

LEIRE MONTES

Tenerifen (Kanariar Uharteak)
partida jokatzetik Xerezerako
(Andaluzia, Espainia) bidean
harrapatu du Mikel Arruaba-
rrena (Tolosa, 1983) TOLOSALDE-
KO ETA LEITZALDEKO HITZAk. Osa-
sunak utzita, hango taldean
(Espainiako Ligako 2. Maila) ari
da. Elkarrizketarako proposa-
mena segituan onartu eta hu-
rrengo egunerako egin dute hi-
tzordua. Entrenamendua amai-
tuta hartu du orain telefonoa,
adeitsu eta jator. Hango berri
kontatu eta, era berean, he-
mengoagatik galdetzen du. He-
rrimina du, eta etxekoen eta la-
gunen falta sumatzen du.
TToolloossaa,,  BBiillbbaaoo  AAtthhlleettiicc,,  OOssaa--
ssuunnaa  BB,,  XXeerreezz..  BBiizziittzzaakk  bbuueellttaa
aasskkoo  eemmaatteenn  oommeenn  ddiittuu......
Futbolean jokatzeko aukera
ematen didaten lekuan izango
naiz. Osasunako jokalaria naiz,
bi urteko kontratua sinatu
nuen haiekin, 2006-07 eta 07-
08 denboraldietarako. Haiekin
dut fitxa, baina Xerezen utzita
ari naiz denboraldi honetan.
NNooiizz  jjaakkiinn  zzeennuueenn  ffuuttbboollaarrii
pprrooffeessiioonnaallaa  iizzaann  nnaahhii  zzeennuuee--
llaa??
Gaztetatik nire ametsa 1. Mai-
lan jokatzea izan da. Futbola
gustuko duten gazte gehienen
desioa da hori, ez? Nik, behin-
tzat, oso argi izan dut beti.
ZZeerr  eemmaatteekkoo  pprreesstt  zzaauuddee??  
Egin beharreko guztia egingo
dut futbolean jarraitzeko. Ho-
rregatik nago nagoen lekuan,
etxetik 1.000tik gora kilometro-
ra, nire herritik eta nire jendea-
rengandik hain urrun. Sakrifi-
zio handia da, baina merezi du.
Ez dut etxean ezer egin gabe
geratu nahi izan. Borrokatzen
eta lanean jarraitu nahi izan
dut.Ez baitut ulertzen nire bizia
futbolarik gabe.
AArrii  aall  zzaarraa  hhaarraa  mmoollddaattzzeenn??
Jendea oso abegitsua da, eta
oso ondo sentiarazi naute ha-
sieratik. Baina hau benetan go-
gorra da. Pisu batean bizi naiz.
Oso bakarrik sentitzen naiz; in-
guruan ez dut euskaldunik, eta
etxekoak, nire jendea, nire he-
rria, oso urruti daude. Haiek
utzitako hutsunea da gehien
nabaritzen dudana. Gainera,
gure egutegiagatik ezin dut To-
losara bueltatu nahi nukeen
hainbestetan, eta hangoentzat
ere zaila da etortzea. Ezagu-
tzen dudan jendea taldearen
ingurukoa da; gehienek be-
raien bizimodua egina dute,eta
zaila da koadrila bat osatzea.
Dena den, jendea oso irekia da,
eta pixkanaka ari naiz ohitzen.
Hori bai, ziur nago hemen ez
naizela geldituko. «Hemen
ederki bizi gara; ikusiko duzu,
denboraldia amaitzean geratu
nahiko duzu», diote. Argi dut
ezetz. Nire herria eta nire jen-
dea han dago, ni hangoa naiz.

Osasunak utzita, Xerezen ari da jokatzen denboraldi honetan
Mikel Arruabarrena, 23 urteko aurrelari tolosarra

MMIIKKEELL  AARRRRUUAABBAARRRREENNAA�XEREZ TALDEKO JOKALARIA

IMANOL GARCIA

NNoorrkk  eemmaannggoo  ddiizzkkiizzuuee  bbuu--
rruuhhaauussttee  ggeehhiieenn  LLiiggaann??
Murtziak. Aurkari gogorra da.
11..  MMaaiillaarraa  bbeeggiirraa,,  nnoollaa  iikkuuss--
tteenn  ddiittuuzzuu  eeuusskkaall  ttaallddeeaakk??
Egia esan,ez oso ondo.Athletic
eta Osasuna aterako direla
uste dut. Reala da zalantza
handienak sortzen dizkidana.
Konfidantza falta zaiela uste
dut, eta zuloan sartzen zarene-
an psikologikoki oso gogorra
da. 1. Mailako jokalariak ditu,
1. Mailako taldea da; baina
orain presioa bikoitza da, eta
hainbeste partidu galdu eta
gero zaila da horri aurre egitea.
NNoorrkk  iirraabbaazziikkoo  dduu  LLiiggaa??
Real Madril eta Bartzelona
ikusten ditut faborito. Sevilla
ere bikain ari da, baina ez dut
uste bukaerara arte halaxe iri-
tsiko denik.
ZZuurree  eessppeerriieennttzziiaattiikk  aabbiiaattuuttaa,,
zzeerr  eessaannggoo  zzeenniiookkee  hhaassiibbeerrrrii
bbaattii??
Ilusioa ez dela sekula galdu
behar. Futbolari baten ibilbi-
dea ez da bukatzen talde bate-
tik alde egiterakoan. Zauden
lekuan zaudela gogor borroka-
tu behar duzu, gauza onekin
gelditu, ikasi eta ikasi, eta au-
rrera egin.

EUSKALDUNAK

«Gustatzen gatzaizkie.
Langiletzat jotzen
gaituzte, errespetu
handiko pertsonatzat,
zintzotzat»

HELBURUA

«Ikasten segi nahi dut.
Ahal den minutu gehien
jokatu, esperientzia
hartu eta denboraldi
txukuna egin»

FFIITTXXAA�

Xerezekin gola ospatzen. HITZA

Izena. Mikel Arruabarrena
Aranbide.
Jaioteguna. 1983/02/09.
Jaioterria. Tolosa.
Taldeak. Tolosa, Bilbao
Athletic (6 denboraldi),
Osasuna B (1), Xerez 
(1; Osasunak utzita).
Postua. Aurrelaria.
Talde bat. Euskal taldeak.
Zelai bat. San Mames.
Jokalari bat. Zinedine
Zidane.

ZZeerr  ddaa  XXeerreezzeettiikk  ggeehhiieenn  hhaarrrrii--
ttuu  zzaaiittuueennaa??
Jendeak futbola nola bizitzen
duen. Denak gara ezagunak,
eta kaletik jende guztiak agur-
tu egiten zaitu. Han Realeko jo-
kalariekin pasatzen dena pa-
satzen da hemen gurekin.
ZZeerr  gguussttaattzzeenn  zzaaiizzuu  ggeehhiieenn??
Klima, eguraldia, zeru urdina,
kaleko giroa…
EEttaa  gguuttxxiieenn??
Ez dakit gustuko ez dudan, edo
ohitzea kostatzen ari zaidan…
Jendea oso irekia da, askotan
irekiegia. Ni pertsona lotsatia
naiz, eta kostatu egiten zait
konfiantza hartzea. Askotan
pentsatzen dute behin zurekin
hitz egiteagatik jada lagunik
onenak direla.Eta niri hori bar-
neratzea kostatu egiten zait,
jendea ezagutzeko denbora
behar dela pentsatzen baitut.
HHoorrii  ddaa  ggeehhiieenn  ddeessbbeerrddiinnttzzeenn
ggaaiittuueennaa,,  iizzaakkeerraa??
Zalantzarik gabe. Haiek ere
konturatzen dira. Esaten duten
bezala, «zomo ma exau p´alan-

te» [dio, barrez, andaluziarren
azentua imitatuz].
ZZeerr  ddiioottee  eeuusskkaalldduunneeii  bbuurruuzz??
Gustatzen gatzaizkie. Langile-
tzat gaituzte, errespetu handi-
ko pertsonatzat, zintzotzat.
Euskalduna izateagatik ez dut
inongo arazorik izan. Besteak
bezala tratatzen naute, erres-
petuz. Zaleak ere oso ondo
portatzen ari dira nirekin.
PPoozziikk  iizzaannggoo  ddiittuuzzuuee,,  lliiddeerr  jjaa--
rrrraaiittzzeenn  bbaaiittuuzzuuee..
Zale eskertuak ditugu. 10.000
lagunetik gora joaten da asko-
tan gure partidak ikustera
[14.000 bazkide baino gehiago
ditu taldeak, eta Chapin esta-
dioak 20.500 lagun hartzeko
lekua]. Dena den, aurten kosta-
tzen ari zaigu jendea erakar-
tzea.Aurreko bizpahiru denbo-
raldietan taldeak ere primeran
ekin zion Ligari, baina gero bi-
dean geratu zen. Horregatik,
jendeak ez du konfidantza
osoa gugan, zuhur jokatzen ari
da.Emaitzak,dena den,ari dira
laguntzen:14 partidetatik 8 ira-

bazi ditugu, 5 berdindu eta 1
galdu, eta egun liderrak gara.
HHeellbbuurruuaa,,  11..  mmaaiillaa??
Aurreko urtetako eskarmen-
tuagatik, taldeak ez du helbu-
rurik jarri nahi izan, eta parti-
datik partidara goaz. Baina,
noski, helburu hori ez da seku-
la ahaztu behar.
ZZuukk  jjaarrrrii  aall  dduuzzuu  jjoommuuggaarriikk??
Ikasten jarraitu nahi dut. Ahal
den minutu gehien jokatu, es-
perientzia hartu eta denboral-
di txukuna egin.
OOrraaiinnggoozz  iizzaann  dduuzzuu  aauukkeerraa
aappuurr  bbaatt  jjookkaattzzeekkoo,,  eezzttaa??
Zaila dago hemen jokatzea. Be-
rria naiz, kanpotik etorri naiz…
2. Mailan izen handia duen jen-
dea dago taldean eta, gainera,
nire postuan. Baina ez naiz ke-
xatzen. Ligan 4 jardunalditan
izan naiz titular, eta 14 partide-
tatik 11tan aritu naiz. Kopan
ere 2 aldiz jokatu dut titular.
Pepe Murcia entrenatzaileak
asko laguntzen dit, eta aldage-
lako giro onak ere motibatu
egiten nau. Pozik nago, bai.



Atzo aurkeztu zuten jokoa Jokin Bildarratzek eta eta Gurutze Zubeldiak. N. URBIZU

‘‘GGaazztteenn’’  jjookkoo  eezzaagguunnaa  gguurreeaann
TOLOSA�Herriari buruzko 750 galdera biltzen dituen Tribial aurkeztu dute

DVD formatoan; «historian arakatzea eta etorkizunera begiratzea» dira asmoak

AAGGEENNDDAA�

24. NAZIOARTEKO
TXOTXONGILO JAIALDIA

Tolosa. Gaurko egitaraua:
Leidor antzokian, Aragoiko
(Espainia), Titiriteros de
binefar taldearen 
El hombre cigüena,
17:00etan eta 20:00etan.
Kultur Etxean, Murtziako
(Espainia) Periferia teatro
taldearen, Pocosueño lana,
12:00etan eta 17:00etan.
Ferialekuan, Txekiar
Errepublikako Naive the.
Liberec taldearen El
Caballero sin cabeza
izeneko antzezla, 18:30etik
aurrera. Helduentzako
saioen baitan, Kasinon, Gus
Marionetas taldearen
Navarra: La inauguracion
antzezlana 21:00etatik
aurrera.

ERAKUSKETAK

Alegia. Abenduaren 10era
arte Pilartxo Elosegi
margolariaren margolanak
Alegiko jubilatuen tabernan
izango dira ikusgai.
Asteartetik igandera bitarte
izango dira ikusgai,
tabernako ordutegi bera
izanik. Astelehenetan
taberna itxita.
Alegia. Azaro Kulturalaren
baitan, argazki erakusketa
berezia ezarri dute: David
Apreak prestatutako idi
probak izeneko erakusketa
izango da ikusgai, Alegiko
Kultur eta Kirol Etxean,
abenduaren 5era arte
(asteartea).
Tolosa. Bihar arte, Iberiara
leihoa izeneko 
txotxongiloen erakusketa
ikusgai Aranburu 
jauregian, 24. Nazioarteko
Txotxongilo jaialdiaren
baitan.

GUARDIAKO FARMAZIAKK

Gaur
Areso. Goizueta, F. Loidi etxea. 
112.
Tolosa. Olarreaga, A. Korreo kalea, 2.
943 67 24 38. 

IRRATIAK

Txolarre irratia
(107.5, 101.2 FM)
11:00-14:00. Hitzak hegan.

Goiko irratia
(107.0 FM)
12:00. kornerra.

�HITZAk ez du bere gain hartzen
egunkarian adierazitako esanen eta
iritzien erantzukizunik.

ERREDAKZIOA

Zergatik ospatzen ditugu
inauteriak? Zein da Tolo-
sako jauregirik zaharre-

na?» Hauek eta horrelako bes-
te 750 galdera bitxi bildu dituz-
te Tolosa jokoan izeneko
tribial jokoan, zeinean herrita-
rrak herriari buruz dituen ja-
kintzan neurtuko diren. DVD
formatuan aurkeztu zuten atzo-
koan, Errota haur liburutegian,
Tolosako alkate Jokin Bildarra-
tzek eta 750 Fundazioko ardu-
radun Gurutze Zubeldiak.

Kirolak, historia eta artea,
kultura eta jaiak dira jokoak jo-
rratzen dituzen gaiak eta hel-
burua «historian arakatzea eta
aldi berean, etorkizunari begi-
ratzea» dela azaldu zuen alka-
teak. Familia artean egiteko jo-
koa da eta Samaniego, Hiruki-
de eta Laskoraingo ikastetxeek
ere hartu dute parte, iradokizu-
netan.

Tolosa jokoan DVD-a 10 euro balio ditu eta salgai da dagoeneko. N. U. Tribial tradizionalaren irudia hartu dute oinarri. N. URBIZU

AAGGUURRRRAAKK�

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1133 hotzena 1111 HITZA-KO BEZEROEN ARRETA ZENBAKIA

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

